
GOUVENE CUOMO ANONSE PWOGRAM PILOT POU FE ASIRANS SANTE PI FASIL POU JWENN POU
ETIDYAN KOLEJ YO NAN NEW YORK

Jodi a, Gouvené Andrew M. Cuomo te anonse yon nouvo pwogram pilot pou pémeét gwo inivesite yo ofri
pwoteksyon asirans direkteman pou etidyan yo pou pri ki ba.

Pwogram nan se rezilta pwojé-lwa Gouvené Cuomo te siyen pou fe li vin Iwa. Senk (5) inivesite ki kalifye
pou asire tet yo se Columbia University, Cornell University, New York University, ak University of
Rochester.

Gouvene Cuomo di konsa, “Pwogram nan fé li posib pou yon gwoup gwo inivesite ofri asirans sante
konplé pou etidyan yo pou yon pri ki rezonab. Anpil koléj egzije etidyan yo pou yo gen asirans sante pou
yo ka pwoteje nan ka maladi oswa chok. Aloske anpil etidyan pwoteje nan asirans sante paran yo, l0t
etidyan yo dwe achte pwoteksyon an, ki kapab vin yon fado pou fanmi yo ki deja gen pou peye kou prive
ak lot fre. Le nou kite lekol yo ofri plan sante yo sa ap diminye fré pou peye yo, pandan | ap asire etidyan
yo ap jwenn pwoteksyon sante yo bezwen.”

Benjamin M. Lawsky, Sipe-Entandan Sévis Finansye, di konsa, “Lé nou travay avék inivésite yo, nou te
jwenn yon solisyon dinamik k ap pémet inivesite yo asire tet yo, pou ofri pi bon pwoteksyon asirans ki
gen vale pou etidyan yo. Pouteét sa a, pwojé-lwa sa a kreye yon pwojé demonstrasyon ki kapab petet
pwolonje nan ot koléj ak plis etidyan.”

Lwa Asirans Eta a pa pemet yon enstitisyon New York finanse yon plan sante etidyan san yon lisans pou
fé biznis kom yon konpayi asirans. Poutet sa, yon enstitisyon dwe achte yon kontra nan yon konpayi
asirans, oswa li dwe peye fré pou vin yon konpayi asirans ki gen lisans.

Yon gwoup gwo inivesite te kontakte Depatman Sevis Finans pou analize fason pou mete yon asirans
konplé disponib pou etidyan yo direkteman pou kapab fé pwoteksyon an pi fasil pou jwenn lé yo
diminye fré administratif yo ak fre risk yo. Depatman yo ak lekol yo te travay ansanm pou devlope
pwojé-lwa a. Li pemeét inivesite yo finanse plan sante yo avék gwo kantite lajan paske yo gen mwayen
pou bay sekirite finansye pou plan sante sa yo.

Sipe-Entandan Lawsky di konsa, “Depi nou gen eksperyans avek gwo enstitisyon sa yo ki fo sou plan
finansye, nou kapab konsidere si model la ap travay pou Iot inivesite yo.”

Senateé James L. Seward, Prezidan Komite Asirans Sena a, di konsa, “Pandan pri edikasyon avanse ap
monte, kolej yo ak inivésite yo toujou ap chéche yon avantaj pou diminye eksperyans yo epi pou fé
konpetisyon avek lekol ki pa nan eta a. Lé nou elimine fason an pou yon plan oto-asirans sa ap pemet
lekol New York k ap patisipe yo deziyen plan asirans pa yo k ap satisfé bezwen espesifik popilasyon
etidyan yo, pandan y ap redui fre administratif yo. Mwen bat bravo pou Gouvené Cuomo ak Sipe-
Entandan Lawsky pou sipo yo.”

Manm Asanble Joseph D. Morelle, Prezidan Komite Asirans Asanble a, di konsa, “Sa a se yon etap
enpotan pou fé asirans sante ak edikasyon avanse pi fasil pou jwenn pou Nouyoke yo, nan yon moman
le toulede prezante vre defi pou fanmi yo. Mwen gen rekonesans pou Gouvéene a ak pou tout patneé yo ki
te fé sa vin posib.”

Sipe-Entandan Sévis Finans ap gen sipévizyon kontwol sou plan sante etidyan yo. Pou pwoteje etidyan
yo, inivesite yo ap mete rezev anplas pou asire finansman ap disponib pou peye reklamasyon swen
sante yo.

Antan Pwokiré Jeneral, Gouvené Cuomo te fé ankét sou fré yo ak sou pwoblém pwoteksyon asirans yo ki
asosye avek plan asirans sante etidyan yo. Nouvo pwojé-lwa a ap bay pwoteksyon sante konplé, epi |l ap
asire pifo prim etidyan yo ap peye ap depanse nan swen sante. Dapre nouvo pwojé-lwa a, etidyan yo ap
resevwa plan sante konplé, epi plan yo dwe depanse omwen 82 santim pou chak dola yo touche sou
swen sante.

David J. Skorton, Prezidan, Cornell University, di konsa: “Lwa sa a ap pemet etidyan yo ak fanmi yo
jwenn asirans sante konplée nan pi bon pri posib yo. Menm jan ak nou tout nan edikasyon avanse, n ap
travay pou kontwole fré pou nou peye, fleksibilite sa a se yon eleman enpotan, epi li pwouve li gen sikse
nan lekol ki nan lot eta yo. Gouveneé a se yon dirijan kle nan efo sa a.”

Joel Seligman, Prezidan, University of Rochester, di konsa: “Mwen vle di Gouvene Andrew Cuomo,
Senate Jim Seward, ak Manm Asanble Joe Morelle meési pou kalite dirijan yo sou pwoje-lwa enpotan sa a.
Ogmantasyon fré plan avantaj sante etidyan yo te kontribiye nan ogmantasyon fré pou antre nan kolegj,
epi li se yon enkyetid k ap kontinye pou enstitisyon edikasyon avanse ak etidyan ki bezwen achte
pwoteksyon asirans efikas. Pwojé-lwa sa a ap ede University of Rochester ak 10t koleéj yo ak inivesite yo
pou bay etidyan yo plan sante konplé kalite siperye ki rantab, epitou ki satisfé bezwen espesifik

etidyan yo.”

Laura L. Anglin, Prezidan Komisyon pou Koléj ak Inivésite Endepandan, yon asosyasyon ki nan eta pou
plis pase 100 kanpis prive non-komeésyal, di konsa, “Fre pou plan asirans etidyan yo ap ogmante, sa ki
lakoz enkyetid alafwa pou kolej yo ak inivesite yo, epitou pou etidyan ki bezwen achte pwoteksyon

Haitian Creole



asirans. Avek piblikasyon pwoje-lwa sa a, Eta New York ap bay posiblite pou yon kantite inivesite
rechech konsidere plan oto-finans kom yon mwayen pou ede etidyan yo jwenn pwoteksyon asirans
sante konple ki pi byen satisfe bezwen yo, nan pri ki ba. Sa a se yon gayan-gayan, epi nou bat bravo pou
Gouvene a ak Lejislati a poutet yo fé chwa sa a disponib.”

Jeffrey F. Scott, Vis-Prezidan Direkté Columbia University’ pou Sevis Etidyan yo ak Sevis Administratif, di
konsa: “Columbia pran angajman pou asire etidyan nou yo jwenn asirans medikal ki rantab, yon objektif
ki asosye avek reyalite mache a, epi kidonk ki kapab difisil pou reyalize. Nou bat bravo pou Gouvene
Cuomo, manm administrasyon li a, ak patné yo nan Sena ak Asanble a poutet yo kreye chwa oto-asirans
pou ede satisfé bezwen etidyan nou yo pou asirans ki pa che.”

